
Lumak, jarrera eta rocka 
Bazen garaia hain ibilbide luzea d~en talde honek merezitako 
emaitza jaso zezan. Betiko jarrerari eutsiz, abestiak 
biribildu eta zuzenekoak txukundu dituzte, eta entzuleen 
onespena eskuratu. Azken urteotako kontzertu 
ikaragarriak eta esku artean daukagun Rock & RolI Army 
diskoa dira bilakaera horren erakusgarri nagusia. 

iker barandiaran 

1991. urtetik partaide 
gehienek proiektu berean 
iraun dute, baina 1993. 
urtean bildu ziren taldeak 
gaur egun dituen kideak 
eta orduantxe finkatu ize­
na. Stooges-en eta antze­
koen eragina zela medio, 
punk-rock biziaren ildotik 
ekin zioten. Instrumentis­
ta eskasak ziren arren, go­
go izugarria eta norabide 
musikal basati samarra 
antzematen zitzaien. Zori­
txarrez, beren herrian ez 
zituzten oso ondo ikusi, 
eta mugitzeko kontaktu 
faltan aurkitu ziren. «Ga­
rai haietan gertaera ga­
rrantzitsuren batzuk ere 
izan genituen: Dum Dum 
Boys-ekin batera jo izana 
eta Goo Recordsek gugan 

interesa jarri izana», diote 
taldekideek. 

Bizkaiko Goo Rds. diske­
txeak porrot egin zuen, eta 
bakardadean borrokatzen 
jarraitu behar izan zuten. 
Jon abeslariak gero eta 
hobeto egiten zituen 
frontman-ak, zuze­
nekoak. Era berean, 
rockaren eragina na­
barmenduz joan zen tal­
dean, betiere punk-rocke­
tik aldendu gabe. Hala, 
behin, Bloody Mary disko 
dendaren jaialdi batean jo 
zuten, eta Ruta 66 aldizka­
rikoek taldearen berri izan 
zuten. 

Orain, bakartzearen eta 
burugogortasunaren on­
dorioz, ohiko panorama 
punk-rockerotik at daude; 
«Gertuko eraginik gabe ba­
karturik egon izanak bere 

alde onak ere baditu. Gure 
pel~kula egin behar izan 
dugu, eta horrek ezberdin­
tasun nabarmenak eman 
dizkigu musika eta jarre­
rari dagokionez». 

Taldearen berezitasun 

nabarienetako bat irudia 
da; baita daukaten jarrera 
ere, egiten dutena sinestu 
egiten baitute. Taldekide­
en aburuz, «irudia duen 
talde batek beti erakartzen 
du gehiago, baina hori 
kontrolatzen jakin behar 
da. Irudia eta jarrera nor­
berarenak izan behar dira; 
horiek behartzea patetikoa 
da», diote. 

Onarpen garai haietan, 

Kike Turmix-ek taldeare­
kin interesa agertu eta dis­
ko bat grabatzea proposa­
tu zien. Taldekideak hun­
kitu eta II kanta prestatu 
zitzuten. Azkenean Kike­
ren Safety pin zigiluarekin 
egin zuten lan. Denbora 
luzea itxaron behar izan 
dute estreinako lana atera 
bitartean, baina emaitza 
ikaragarria da: erritmo bi­
ziko Rock and roll botere­
tsua.jeeling-ez betea, eta 
gitarra zein koru apropo­
sez jantzia. Aspaldiko dis­
ko baten soinua dauka, 
eta eraginak anitz dira: NY 

Dolls, Dictators, Stooges 
eta AC-DC, esaterako. 

Betidanik ingelesez 
abesten aritu izan badira 
ere, diskoko azkenengo 
kanta (Somos las reinas 
delf6sforol gaztelaniaz da. 
Hizkuntza horretan noiz­
behinka aritzeko asmoa 
dutela esan dute, «bereziki 
Burning, Loquillo ... en­
tzun heinean ohitzen haSi 
eta Espainiako rockanro-

Ilero makarraren ildoa 
hartzen gabiltza». 

Horrelako zaletasun bi­
txiek bereizi dituzte beti­
danik; bereziki, Jon abeS­
lariak duen glam kU­
tsuak: «Ez dut uste glam 
talde bat garenik. Nik be­
tidanik izan dut gustukO, 
baina The Hot Dogs! ma-
karrak gara. Jendak rna~ 
karra kontzeptua gaizki 
erabiltzen du, marjinala 
izan beharrean, harropu­
tza baita askorentzat». 

Harro egon daitezke aZ­
ken garaiotako erantzuna 
ikusita: Jamen telonero 

gisa jotzen aritu ziren b~­
tean, arrakastari esker bl­
sak ere jo behar izan bai­
tzituzten. Maxirn LLTl 

Rocknroll aldizka-
rian oso kritika 
onak jaso dituzte. 

eta Jeff Dahl bera 
maiteminduta daukate. 

Taldekideen hitzetan. 
«taldea aproposa da aste 
guztikoa botatzeko, eztan­
da egiteko. Gainera. abes-

ne-tiak egiten hasten zare 
tik, ezinezkoa da uztea~ 
Azkenaldian, kanta b~. 
egiteko orduan badiru I 

d u­azkena izango dela. a 
kagun guztia bertan jar~ 
tzen dugulako. Ez gara h~ 
bat ateratzearekin soil! 
konformatzen». 

